Nafarroako Parlamentuko Mahaiak, 2010eko ekainaren 21ean egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Ana Figueras Castellano andreak aurkeztutako gaurkotasun handiko galdera, jakiteko zer gastu eragin duen Nafarroako Abiadura-zirkuituaren inaugurazioak eta noiz berreskuratuko den egindako inbertsioa.

2. Nafarroako Parlamentuko Aldizkari Ofizialean argitara dadin agintzea.

3. Hurrengo Osoko Bilkuran izapidetzea.

Iruñean, 2010eko ekainaren 21ean

Lehendakaria: Elena Torres Miranda

GALDERAREN TESTUA

Izquierda Unida de Navarra-Nafarroako Ezker Batua foru parlamentarien elkarteko foru parlamentari Ana Figueras Castellanok, Nafarroako Parlamentuko Erregelamenduan xedatuaren babesean, gaurkotasuneko ondoko galdera aurkeztu du, hurrengo Osoko Bilkuran ahoz erantzuteko:

Zioen azalpena:

Nafarroako Abiadura-zirkuitua eraikitzeko lanak ia guztiz Nafarroako Aurrekontu Orokorren bidez ordainduko dira.

Sprin sozietate publikoa da zirkuituaren jabetzaren gaineko partaidetzaren gehiengo oso handi bat daukana. Sozietate hori nafar guztien jabetzapekoa da, eta, horrenbestez, jakin beharra dago non, nola eta zergatik inbertitzen duen.

Galdera:

Zenbateko gastua eragin du Nafarroako Abiadura-zirkuituaren inaugurazioak eta zein epetan kalkulatu du gobernuak inbertsioa berreskuratzea?

Iruñean, 2010eko ekainaren 18an

Foru parlamentaria: Ana Figueras Castellano

